
	
		
		
		
			
				
					
					
    



					
		
				
					

					Umah
				
			
	
				
					

					Ulah-aluh
				
			


		
				
					

					Manjing log
				
			


		
				
					

					Pangaturan
				
			


		
				
					

					Puniaang
				
			


		
				
					
					Indik Wikisource
				
			
	
				
					
					Tulak
				
			





					
				
				
					
						[image: Wikisource]


						
					
				

					
				
					
					
				

				
	    
Rereh
	


		
					
				
			

		
		
			
			

			

			
			
				
					Kaca:Bali-lontar-gaguritan-majapahit-250ppi.pdf/34

					

				

				
		
				
				    
Basa
				
		
	
				
				    
Awasin
				
		
	
				
				    
Uah
				
		




				

			

			
				Kaca puniki sampun kauji-wacén
[᭓᭓ 33B]

᭓᭓

ᬕᬶᬲᬸᬧᬮᬶᬂᬫᬦᬢᬶᬗᬶᬦ᭄᭞ᬲᬶᬭᬧ᭄ᬭᬪᬸ᭞ᬫᬸᬧᬸᬢᬂᬓᬬᬸᬦ᭄ᬭᬶᬂᬭᬡ᭟ᬳᬤᬶᬫᬦ᭄ᬢ᭄ᬭᬶᬮᬦ᭄ᬲᬢ᭄ᬭᬶᬬ᭞ᬯᬤ᭄ᬯᬓᬸᬭᬶᬧᬦᬾᬮᬶᬮᬶᬄ᭞ᬳᬓ᭄ᬯᬾᬄᬧᬘᬸᬦ᭄ᬤᬗᬂᬳᬶᬤ᭞ᬧᬜ᭄ᬚᬓᬾᬓᬧᬶᬮᬶᬧᬶᬮᬶ᭞ᬧᬶᬮᬬᬸᬲᬵᬫ᭄ᬧᬸᬦ᭄ᬓᬮᬶᬮᬶᬄ

᭞ᬓᬲᭀᬃᬭᬶᬂᬳᬶᬤᬲᬂᬧ᭄ᬭᬪᬸ᭞ᬗᬸᬩᬢᬩᬶᬢ᭄ᬧ᭄ᬭᬪᬸᬲᬸᬡ᭄ᬥ᭞ᬳᭂᬗᭂᬩ᭄ᬫᭂᬲᭂᬳᬾᬗᬢᭀᬦᬶᬦ᭄᭞ᬧᬓᭂᬩᬸᬲᬸᬢ᭄᭞ᬢᬦ᭄ᬯᬾᬦ᭄ᬢᭂᬦ᭄ᬧᬸᬭᬸᬦ᭄ᬗᬋᬧᬂ᭟ᬧ᭄ᬭᬪᬸᬓᬸᬭᬶᬧᬦ᭄ᬮᬦ᭄ᬤᭂᬳᬵ᭞ᬳᬾᬭᬂᬓᬬᬸᬦᬾᬢᬦ᭄ᬲᬶᬧᬶ᭞ᬫᬜᬶ

ᬗᬓ᭄ᬯᬤ᭄ᬯᬦᬾᬲᬫ᭄ᬧ᭄ᬬᬃ᭞ᬳᬶᬤᬗᬋᬧᬂᬦᬾᬫᬗ᭄ᬓᬶᬦ᭄᭞ᬜᬤ᭄ᬬᬧᬘᬂᬫᬦᬗ᭄ᬓᬶᬮᬶᬦ᭄᭞ᬳᬕᬸᬗᬾᬫᬘᬸᬦ᭄ᬤᬸᬓ᭄ᬧ᭄ᬭᬪᬸ᭞ᬯᬤ᭄ᬯᬲᬫᬶᬫᬧᬶᬬᬓᬦ᭄᭞ᬲᬫᬶᬩᭂᬗᭀᬂᬫᬗᬶᬮᬶᬗᬶᬦ᭄᭞ᬓᬾᬗᬶᬦᬵᬦᬹᬢ᭄᭞ᬲ

ᬫᭀᬗᬾᬫᬫᭂᬲᭂᬄᬲᬶᬗ᭄ᬳ᭟ᬲᬶᬭᬓᬵᬮᬶᬄᬳᬶᬦᬸᬘᬧᬦ᭄᭞ᬫᬗ᭄ᬮᬶᬗ᭄ᬕᬶᬳᬶᬦ᭄ᬕᬚᬄᬲᬫᬶ᭞ᬲᬳᬫᬕᭂᬕᬯᬦ᭄ᬧᬦᬄ᭞ᬭᬶᬂᬕᬚᬳᬾᬗᬤᭂᬕ᭄ᬫᬗ᭄ᬓᬶᬦ᭄᭞ᬗᬦᬹᬢ᭄ᬥᬃᬫ᭄ᬫᬦ᭄ᬲᬢ᭄ᬭ᭄ᬬᬚᬢᬶ᭞ᬤᬶᬕᭂᬮᬶᬲ᭄ᬳᬶᬤᬜ᭄ᬭᬸᬦ᭄ᬤᬸ

ᬧ᭄᭞ᬳᬶᬦᬸᬘᬧ᭄ᬭᬪᬸᬓᬸᬭᬶᬧᬦ᭄᭞ᬳᬶᬤᬭᬯᬸᬄᬗᬫᬭᬦᬶᬦ᭄᭞ᬲᬶᬭᬧ᭄ᬭᬪᬸ᭞ᬫᬗ᭄ᬕᬮᬦᬶᬂᬚᬕᬢ᭄ᬲᬸᬡ᭄ᬥ᭟᭜᭟ᬧᬸᬧᬸᬄᬧᬗ᭄ᬓᬸᬃ᭟᭜᭟ᬮᬦ᭄ᬢᬸᬭᬂᬧᬸᬦᬂᬘᬭᬶᬢ᭞ᬧ᭄ᬭᬪᬸᬲᬸᬡ᭄ᬥᬗᬦ᭄ᬤᬶᬓᬲᬳᬓᭂᬜᬶᬂ᭞ᬫᬦ᭄ᬢᬸᬓ᭄ᬭᬶᬂᬲᬶᬭᬧ᭄ᬭᬪᬸ᭞ᬲᬶᬭ

ᬦᬵᬣᬭᬶᬂᬓᬸᬭᬶᬧᬦ᭄᭞ᬤᬸᬄᬲᬂᬦᬵᬣᬩᭂᬮᬶᬲ᭄ᬯᬾᬘ᭄ᬙᬵᬫᬗ᭄ᬓᬶᬦ᭄ᬭᬯᬸᬄ᭞ᬢᬸᬳᬸᬳᬾᬕᬃᬫᬦᬄᬢᬶᬢ᭄ᬬᬂ᭞ᬓᭂᬦᬶᬭᬢᬸᬢᬢᬲ᭄ᬳᬸᬦᬶᬂ᭟ᬫᬦᬄᬢᬶᬢ᭄ᬬᬂᬲᬭᬢ᭄ᬧᬶᬲᬦ᭄᭞ᬫᬗᬶᬓᭂᬢᬂᬫᬦᬄᬢᬶᬢ᭄ᬬᬂᬲᬸᬚᬢᬶ᭞ᬜᬤ᭄ᬬᬗᬤᬸᬗᬂ

ᬓᬬᬸᬦ᭄᭞ᬫᬗᬶᬕᬸᬫᬂᬧᬲ᭄ᬯᬶᬢ᭄ᬭᬬᬦ᭄᭞ᬭᬶᬂᬲᬂᬦᬵᬣᬢᬶᬢ᭄ᬬᬂᬓᬘ᭄ᬮᬸᬯᬕ᭄ᬫᬫᬗ᭄ᬕᬸᬄ᭞ᬭᬶᬂᬧᬳᬶᬦ᭄ᬤᬶᬓᬦᬾᬲᬶᬗ᭄ᬲᬮ᭄᭞ᬢᬦ᭄ᬫᭂᬳᬳᬦᬗᬓᬶᬓᬶᬢ᭄᭟ᬳᬃᬱᬦ᭄ᬩᭂᬮᬶᬲᬭᬢ᭄ᬧᬶᬲᬦ᭄᭞ᬗᬋᬋᬤᬂᬮᬶᬗ᭄ᬕᬶᬄᬢᬶᬢ᭄ᬬᬗᬾᬚᬢᬶ᭞ᬫ

ᬗ᭄ᬤᬢᬶᬢ᭄ᬬᬂᬲᬶᬤ᭄ᬥᬦᬸᬗ᭄ᬓᬸᬮ᭄᭞ᬜᬭᬓᬓᬯᬶᬮᬢᬶᬓ᭄ᬝ᭞ᬢᬶᬢ᭄ᬬᬗᬾᬭᬂᬩᭂᬘᬶᬓ᭄ᬲᬵᬫ᭄ᬧᬸᬦ᭄ᬢᬶᬢ᭄ᬬᬂᬮᬫ᭄ᬧᬸᬲ᭄᭞ᬮᬾᬤᬗᬂᬓᬬᬸᬦ᭄ᬲᬂᬦᬵᬣ᭞ᬘᬶᬳ᭄ᬦᬬᬂᬓᬬᬸᬦᬾᬫᬗ᭄ᬓᬶᬦ᭄᭟ᬢᬸᬤᬸᬄᬳᬶᬤᬲᬂᬳ᭄ᬬᬂᬯᭂᬦᬂ᭞ᬯᬸᬲ᭄ᬫᬘᬶ

